1. ჯანმრთელობისა და სოციალური დაცვა
ჯანმრთელობისა და სოციალური დაცვის სისტემის ფუნდამენტური გაუმჯობესება „ქართული ოცნების“ ერთ-ერთი უმთავრესი მიღწევაა:
სახელმწიფოსთვის მოსახლეობის ჯანმრთელობაზე ზრუნვა რომ უმთავრესი პრიორიტეტია, 350 მილიონი ლარიდან - 1,2 მილიარდ ლარზე გაიზარდა ჯანდაცვის ბიუჯეტი
2013 წელს საყოველთაო ხელმისაწვდომობის პროგრამის ამოქმედებით, „ქართული ოცნების“ ხელისუფლებამ აღიარა ჯანმრთელობის დაცვა, როგორც ადამიანის ფუნდამენტური უფლება და არა პრივილეგია
საყოველთაო ჯანდაცვის დანერგვით, მთავრობამ  თითქმის გაანახევრა მკურნალობის გამო გაღარიბების რისკი, 73-დან 48 პროცენტამდე შემცირდა მოსახლეობის ჯიბიდან გადახდები
სახელმწიფოს მიერ დაფინანსებული ჯანდაცვის სქემებით მოცულია მოსახლეობის 95 პროცენტზე მეტი, ნაცვლად 40 პროცენტისა
საყოველთაო ჯანდაცვის პროგრამამ ასიათასობით ადამიანს სიცოცხლე და ჯანმრთელობა შეუნარჩუნა, დაფინანასდა 7,4 მილიონზე მეტი შემთხვევა 
2-ჯერ გაიზარდა ამბოლატორიული მიმართვიანობა და ჰოსპიტალიზაცია, შედეგად მოიმატა მოსახლეობის კმაყოფილებამ სამედიცინო სერვისების მიღებასთან დაკავშირებით
2017 წლიდან ორსულებისთვის ვიზიტების გაორმაგებამ და ახალშობილებისთვის ხარისხიანი სერვისებით მოცვამ, 1,2-დან 0,9-მდე შემცირდა 5 წლამდე ბავშვთა სიკვდილიანობის მაჩვენებელი, რითაც შესრულდა ათასწლეულის განვითარების მეოთხე მიზანი
2020 წლიდან გაიზარდა ონკოლოგიურ სერვისებზე სახელმწიფო ლიმიტი და მოიხსნა თანადაფინანსება
გაიზარდა ფინანსური ხელმისავდომობა მედიკამენტებზე სხვადასხვა მოწყვლადი ჯგუფისთვის, აფთიაქიდან  სრულიად უსასყიდლოდ მიეწოდებათ წამლები სხვადასხვა ქრონიკული დაავადებისთვის
2015 წლიდან ამოქმედდა ცე-ჰეპატიტის ელიმინაციის უპრეცედენტო პროგრამა, რომლის საფუძველზე უკვე 48 ათასზე მეტი ადამიანის სიცოცხლე გადარჩა
სახელმწიფო უზრუნველყოფს 13 დაავადების პრევენციას, დაინერგა 5 ახალი ვაქცინა, დაავადებათა ადრეული კონტროლისა და სკრინინგის პროგრამით ათიათასობით ადამიანმა ისარგებლა
მიმდინარეობს ამბულატორიების მშენებლობა და აღჭურვა, გაიზარდა სოფლის ექიმებისა და ექთნების ხელფასი, სოფლად და ქალაქად მომსახურებაზე ერთნაირი ხელმისაწვდომობისთვის ინერგება ტელემედიცინის სერვისები
დაინერგა ამბულატორიული სათემო სერვისები ფსიქიკური ჯანმრთელობის მქონე პირებისთვის და  დაიწყო მათი თემში ინტეგრაციის პროცესი

